
YOSHLAR SAYOHATDO‘STLIGI (“TRAVELABILITY”) 

TUSHUNCHASINING NAZARIY TALQINI VA 

INDIKATORLAR TIZIMI 
Navruz-zoda Shohro‘ Baxtiyor 

 

ТЕОРЕТИЧЕСКАЯ ИНТЕРПРЕТАЦИЯ ПОНЯТИЯ 

МОЛОДЕЖНОЙ ПУТЕШЕСТВИЕСПОСОБНОСТИ 

(«TRAVELABILITY») И СИСТЕМЫ ИНДИКАТОРОВ 
Навруз-зода Шохру Бахтиёр 

 

THEORETICAL INTERPRETATION OF THE CONCEPT 

OF YOUTH TRAVELABILITY AND ITS INDICATOR 

SYSTEM 
Navruz-zoda Shokhru Bakhtiyor 

 
Received: Aprel 8, 2026 Revised: Aprel 12, 2026 Accepted: Aprel 19, 2026 Published: May 1, 2026 

Annotatsiya: Tadqiqotda “yoshlar sayohatdo‘stligi” (travelability) tushunchasining nazariy asoslari yoritilib, 

uni aniqlashtiruvchi mezonlar va indikatorlar tizimi ishlab chiqilgan. Yoshlarning turizm sohasidagi faolligini 

kompleks baholash uchun 10 ta asosiy ko‘rsatkichdan iborat integral indeks taklif etilgan. Natijalar yoshlar 

segmentining turizm bozoridagi o‘rnini aniqlash va ularning sayohatga tayyorgarlik darajasini baholashda muhim 

ahamiyat kasb etadi. 

Kalit so‘zlar: yoshlar turizmi, yoshlar sayohatdo’stligi, raqamli kompetensiya, travelability, turistik 

jozibadorlik, indikatorlar, integral indeks. 

Аннотация: В данной работе рассматриваются теоретические основы понятия «туристическая 

готовность молодежи» (travelability) и разрабатывается система критериев и показателей, позволяющих его 

уточнить. Для комплексной оценки вовлеченности молодежи в туристскую деятельность предложен 

интегральный индекс, включающий 10 ключевых показателей. Полученные результаты подчеркивают 

важность оценки готовности молодежи к путешествиям и формируют методологическую основу для 

определения их роли и потенциала на туристском рынке. 

Ключевые слова: молодежный туризм, молодожная путешествиеспособность, цифровая 

компетентность, туристическая привлекательность, показатели, интегральный индекс. 

Abstract: This study explores the theoretical foundations of the concept of “youth travelability” and develops 

a structured system of criteria and indicators to define it. A comprehensive assessment approach is proposed through 

an integral index based on 10 key indicators reflecting various dimensions of youth engagement in tourism. The 

findings highlight the significance of evaluating youth readiness for travel and provide a methodological basis for 

identifying their role and potential within the tourism market. 

Keywords: youth tourism, youth travelability, digital competence, travelability, tourist attractiveness, 

indicators, integral index. 

 

▪ KIRISH 

Zamonaviy global turizm tizimida yoshlar 

segmenti nafaqat iste’molchi, balki innovatsion 

rivojlanishning muhim drayveri sifatida shakllanmoqda. 

Yoshlar turizmi global turizm bozorining eng barqaror va 

tez moslashuvchan segmentlaridan biri bo’lib, ular (30 

 
63 https://www.wysetc.org/2024/10/out-now-new-horizons-v-a-
global-study-of-the-youth-and-student-traveller/?utm 

yoshgacha bo‘lganlar) xalqaro turistik oqimning 23 

foizini, ya’ni 296 milliondan ortiq safarni tashkil etadi. 

Bundan tashqari, yosh sayohatchilar o‘rtacha 3000 

еvroga yaqin mablag‘ sarflashi va ushbu xarajatlarning 

69 foizi bevosita borilgan hududda amalga oshirilishi 

aniqlangan63. 

https://ojs.kstu.uz/index.php/ej
https://doi.org/10.70769/3030-315X.II.4.4.2026.53
https://www.wysetc.org/2024/10/out-now-new-horizons-v-a-global-study-of-the-youth-and-student-traveller/?utm_s
https://www.wysetc.org/2024/10/out-now-new-horizons-v-a-global-study-of-the-youth-and-student-traveller/?utm_s

Yosh sayohatchilar uchun sayohat faqat dam olish 

vositasi emas, balki ta’lim, kasbiy rivojlanish, madaniy 

almashinuv va shaxsiy tajriba orttirish vositasi sifatida 

qaralmoqda. Shuningdek, raqamlashtirish va ijtimoiy 

tarmoqlarning rivojlanishi yoshlar turistik xulq-atvorini 

tubdan o‘zgartirib, sayohat yo‘nalishlarini tanlashda 

yangi omillarni shakllantirmoqda. Tadqiqotlarga ko‘ra, 

ijtimoiy media platformalari yoshlarning sayohat 

qarorlariga sezilarli ta’sir ko‘rsatib, yangi turistik 

oqimlarni yuzaga keltirmoqda64. 

Yoshlar turistik jozibadorlik subyekti sifatida, 

ularning harakatchanligi, yangilikka ochiqligi va 

tajribaga yo’naltirilgan iste’mol xulqi yuqori bo‘lgan 

sharoitda namoyon bo‘ladi. Ular iqtisodiy, ijtimoiy va 

xulq-atvor jihatidan faol, harakatchan va barqaror talab 

shakllantira oladigan taqdirda yoshlar turizm bozori 

uchun turistik jozibador segmentga aylanadi. Ularning 

sayohat motivatsiyasi ko‘pincha o‘zini namoyon qilish, 

ijtimoiylashuv va yangi bilim hamda ko‘nikmalar 

orttirish bilan bog‘liq bo‘ladi. Shu jihatdan, yoshlar 

turizm bozori uchun faqat iste’molchi emas, balki faol 

kommunikator va targ‘ibotchi ham hisoblanadi. Shu 

nuqtai nazardan, “yoshlar sayohatdo‘stligi” (youth 

travelability) tushunchasini ilmiy jihatdan aniqlashtirish, 

uning tarkibiy omillari va baholash indikatorlarini ishlab 

chiqish dolzarb ilmiy masalalardan biri hisoblanadi. 

▪ ADABIYOTLAR TAHLILI 

Turistik motivatsiya nazariyalari borasida 

Graham Dann (1977) tomonidan ilgari surilgan “push–

pull” modeli muhim o‘rin tutadi. Ushbu modelga ko‘ra, 

turistlarning sayohatga chiqishiga ichki (psixologik) va 

tashqi (destinatsion) omillar ta’sir ko‘rsatadi. 

Keyinchalik Philip L. Pearce tomonidan ishlab chiqilgan 

“Travel Career Ladder” konsepsiyasi turistlarning 

ehtiyojlari vaqt o‘tishi bilan murakkablashib borishini 

asoslab beradi. Ushbu yondashuv yoshlarning sayohatga 

bo‘lgan qiziqishi va motivatsiyasini tushuntirishda 

muhim nazariy asos hisoblanadi. Yoshlar turizmining 

o‘ziga xos xulq-atvori va xususiyatlarini o‘rganishda 

WYSE Travel Confederation tomonidan olib borilgan 

“New Horizons” tadqiqotlari muhim empirik manba 

hisoblanadi. Mazkur tadqiqotlar yosh sayohatchilarning 

uzoq muddatli safarlarga moyilligi, yuqori darajadagi 

xarajatlari hamda tajribaga yo‘naltirilgan sayohatlarni 

afzal ko‘rishini ko‘rsatadi. Shuningdek, UN Tourism 

hisobotlarida yoshlar turizmi global turizmning eng 

barqaror segmentlaridan biri sifatida baholanadi. 

▪ TADQIQOT METODOLOGIYASI 

Mazkur tadqiqot yoshlar sayohatdo‘stligi 

tushunchasini nazariy va amaliy jihatdan asoslash hamda 

uni baholash indikatorlarini ishlab chiqishga qaratilgan. 

Tadqiqotda kompleks yondashuv qo‘llanilib, kvantitativ 

va qisman sifat metodlari uyg‘unlashtirildi. Tadqiqot 

obyekti sifatida 16–30 yoshdagi yoshlar turizmi jarayoni, 

predmeti sifatida esa yoshlarning sayohatga tayyorgarlik 

darajasi olindi. Empirik ma’lumotlar maxsus ishlab 

chiqilgan so‘rovnoma orqali yig‘ildi. Baholash uchun 5 

ta asosiy mezon ajratildi: psixologik-motivatsion, 

 
64 https://www.travelmedia.ie/blog/travel-trends-blog-september-
2024-younger-travelers-tiktok-trends-and-shifting-preferences-the-
new-wave-of-global-tourism/?utm   

moliyaviy tayyorgarlik, ekologik ong, raqamli faollik va 

amaliy sayohat  xulqi. Ushbu mezonlar 10 ta indikator 

orqali o‘lchandi. Ma’lumotlarni tahlil qilishda Likert 

shkalasi (1–5), foiz va sonli ko‘rsatkichlardan 

foydalanildi. Barcha indikatorlar normallashtirilib, 

ularning o‘rtacha qiymati asosida yoshlar 

sayohatdo‘stligi indeksi hisoblandi. 

▪ TAHLIL VA NATIJALAR 

Yoshlarning jozibadorligi deganda ularning 

ijtimoiy faolligi, innovatsion salohiyati, iste’mol xulqi, 

madaniy ochiqligi va demografik salmog‘i orqali hudud, 

iqtisodiyot yoki jamiyat rivojiga ta’sir ko‘rsatish 

qobiliyati tushuniladi. 

Yoshlarning turistik jozibadorligi — bu yoshlar 

segmentining turizm bozori uchun yuqori 

harakatchanlik, tajriba yo‘naltirilgan iste’mol, raqamli 

kommunikativ faolligi va uzoq muddatli iqtisodiy 

salohiyat orqali barqaror talab shakllantirish qobiliyatini 

ifodalovchi kategoriyadir.  

Yoshlarning turistik jozibadorligini belgilovchi 

bir qator omillar mavjud (1-rasm): 

1. Harakatchanlik va sayohatga yuqori moyillik 

omili. Yoshlar boshqa yosh guruhlariha nisbatan ko’proq 

sayohat qilishadi. Ular turizmga yuqori motivatsiyaga 

ega bo’lib, tez-tez va qisqa muddatli sayohatni amalga 

oshirishga, sarguzasht, tajriba va yangilik izlashga 

intilishadi. Bu ularni turizm bozori uchun faol va dinamik 

segmentga aylantiradi. 

2. Tajribaga yo’naltirilgan iste’mol omili. 

Zamonaviy yoshlar moddiy narsalardan ko’ra sayohat va 

dam olishni tajriba va emotsiyaga asoslangan tarzda 

qadrlaydi. Bu festivallar, sarguzashtlar, madaniy 

tadbirlar va ekstremal faoliyatlar orqali amalga oshadi. 

Shu sababli ular yuqori emotsional qiymatga ega turistik 

mahsulotlarni faol iste’mol qilishadi. 

3. Raqamli ta’sir kuchi omili. Yoshlarning 

ijtimoiy tarmoqlarda yuqori faolligi, sayohati haqida 

content yaratishi ularning tashrif buyurgan hudud yoki 

xizmat haqida keng auditoriyaga tezkor axborot 

tarqatishiga imkon beradi, bu esa destinatsiyalar va 

turistik xizmatlarni targ’ib qilishda yuqori ta’sir 

ko’rsatadi.  Masalan, bir yosh turist o‘z tajribasini 

Instagram sahifasi orqali  bir qancha kuzatuvchilari bilan 

bo’lishib ularni ham sayohatga jalb qilishi mumkin. 

Bu esa marketing xarajatlarini kamaytiradi va 

virusli reklama effektini beradi. 

4. Ommaviylik va barqaror talab omili. Yoshlar 

narxga sezgir bo’lishiga qaramay, ommaviy ravishda 

sayohat qilishadi. Ular byudjet segmentini rivojlantiradi, 

hostellarm arzon transport, fast food bozorini 

kengaytiradi, ommaviy turizm oqimini shakllantiradi. Bu 

esa turizm iqtisodiyotida yangi segmentlarni paydo 

qiladi. 

5. Uzoq muddatli strategik qiymat omili. Bugungi 

yosh turist kelajakda yuqori daromadli sayohatchiga 

aylanishi, ma’lum hududga sodiqlik hosil qilishi va 

takroriy tashriflarni amalga oshirishi mumkin. Shu 

https://ojs.kstu.uz/index.php/ej
https://www.travelmedia.ie/blog/travel-trends-blog-september-2024-younger-travelers-tiktok-trends-and-shifting-preferences-the-new-wave-of-global-tourism/?utm%20
https://www.travelmedia.ie/blog/travel-trends-blog-september-2024-younger-travelers-tiktok-trends-and-shifting-preferences-the-new-wave-of-global-tourism/?utm%20

sababli ular turizm sanoati uchun uzoq muddatli strategik 

segment hisoblanadi. 

 “Youth travelability” tushunchasi ingliz tilidan 

tarjima qilinganda “yoshlarning sayohat qobiliyati” yoki 

“yoshlarning sayohatbardoshligi” ma’nolarini anglatadi. 

Mazkur atama yoshlarning turistik safarlarni amalga 

oshirishga bo‘lgan imkoniyati, tayyorgarligi, 

moslashuvchanligi va harakatchanlik darajasini 

ifodalaydi. U faqat sayohat qilish istagini emas, balki 

sayohatni real amalga oshirish imkonini beruvchi omillar 

yig‘indisini ham qamrab oladi. Shu nuqtayi nazardan, 

yoshlarning turistik jozibadorligini yanada aniqroq 

ifodalash maqsadida “yoshlar sayohatdo‘stligi” iborasini 

qo‘llashni maqsadga muvofiq deb topdik.

 

 
 

1-rasm Yoshlarning turistik jozibadorligini belgilovchi omillar 

Yoshlar sayohatdo‘stligi tushunchasi yoshlarning 

turistik jozibadorlik darajasini ifodalovchi, ularning 

sayohatni amalga oshirish imkoniyatlari, resurslari va 

sharoitlari bilan belgilangan kategoriya sifatida talqin 

etiladi. Yoshlar sayohatdo‘stligi besh asosiy elementlar 

asosida shakllanadi 2-rasm: 

1. Iqtisodiy imkoniyat. Sayohat qilish uchun 

daromad manbalarining mavjudligi, xarajat qilish 

qobiliyatining shakllanganligi muhim. Yoshlar odatda, 

kam byudjetga ega bo’lganliklari uchun chegirmalar, 

arzon transport va turar joylarni tanlashadi. Ushbu 

harakatlar ularning sayohatdo’stlik darajasini oshiruvchi 

omillardan bo’lib hisoblanadi. Iqtisodiy barqarorlik 

yoshlarning turizm bozorida muntazam ishtirokini 

ta’minlaydi. 

2. Infratuzilmaviy ochiqlik. Transport tizimining 

rivojlanganligi, ichki va tashqi yo‘nalishlarning 

ochiqligi, viza rejimining soddaligi hamda axborot 

infratuzilmasining mavjudligi yoshlarning mobil 

harakatini belgilovchi asosiy institutsional omillardir. 

Infratuzilma qanchalik qulay va integratsiyalashgan 

bo‘lsa, yoshlarning sayohatga kirish imkoniyati 

shunchalik yuqori bo‘ladi. 

3. Raqamli kompetensiya. Yoshlarning sayohatni 

amalga oshirishda onlayn platformalar orqali bron qilish, 

narxlarni solishtirish, sayohat yo’nalishini rejalashtirish 

va ijtimoiy tarmoqlar orqali tajriba almashish 

ko’nikmalari sayohatdo’stlik ko’rsatkichining ajralmas 

tarkibiy qismiga aylanmoqda. Yoshlarning AKT dan faol 

foydalanishlari ularni nafaqat turist sifatida, balki 

destinatsiyani shakllantiruvchi subyekt sifatida ham 

namoyon etadi.  

4. Psixologik tayyorgarlik. Sarguzashtga 

moyillik, madaniy ochiqlik, mustaqil sayohat qilish 

qobiliyati va yangilikka intilish yoshlarning turistik 

faolligini rag‘batlantiruvchi psixologik omillardir. Ushbu 

komponent yoshlarning safar davomiyligi, yo‘nalish 

tanlovi va iste’mol xatti-harakatlariga sezilarli ta’sir 

ko‘rsatadi. 

5. Vaqt resursi va institutsional sharoit. Yoshlar 

asosan ta’lim olish bilan band bo’lganliklari uchun, 

sayohat qilishni ta’til davrlariga moslashtirishadi. 

Bundan tashqari turli davlat tomonidan taklif etilgan 

ta’lim grantlari, qo’llab-quvvatlov dasturlari 

sayohatdo’stlik darajasini belgilovchi muhim omillardan 

hisoblanadi. Vaqt resursining mavjudligi yoshlarning 

qisqa muddatli va mavsumiy safarlarga faol jalb 

etilishiga imkon yaratadi.  

TURISTIK 
JOZIBADORLIK 

OMILLARI

Sayohatga yuqori 
moyillik

Tajribaga 
yo'naltirilgan 

2-rasm. Yoshlar sayohatdo’stligining asosiy elementlari 

Yuqoridagi besh determinant o‘zaro 

integratsiyalashgan holda “Yoshlar sayohatdo‘stligi” 

darajasini shakllantiradi. Agar yoshlar moliyaviy 

jihatdan еtarli, transport va axborotga erkin kira oladigan, 

psixologik jihatdan ochiq va mobil bo‘lsa, unda ularning 

travelability darajasi yuqori hisoblanadi. Travelability 

darajasi oshgan sari yoshlarning turistik jozibadorligi 

kuchayadi. Natijada turizm bozorida: 

faol va barqaror yosh segmenti shakllanadi; 

innovatsion va tajribaga yo‘naltirilgan 

mahsulotlarga talab ortadi; 

destinatsiyalarning raqamli imidji 

mustahkamlanadi; 

takroriy tashriflar ehtimoli oshadi. 

Yoshlar sayohatdo‘stligi darajasini aniqlashda 

subyektiv baholash va xulq-atvor ko‘rsatkichlariga 

asoslangan mezonlar muhim ahamiyat kasb etadi. Ushbu 

mezonlar psixologik, iqtisodiy, raqamli va xulq-atvor 

omillarini qamrab oladi. Mazkur tadqiqot doirasida 

yoshlar sayohatdo‘stligini aniqlashtirish uchun quyidagi 

asosiy mezonlar ajratib olindi (3-rasm): 

1. Psixologik-motivatsion mezon. Yoshlar 

sayohatdo‘stligini aniqlashtirishning birlamchi va 

fundamental ko’rsatkichi psixologik-motivatsion mezon 

bo’lib hisoblanadi. Turizm bo‘yicha klassik va 

zamonaviy nazariyalarga ko’ra (motivatsion “push–pull” 

modeli65 (Dann, 1977; Crompton, 1979), ehtiyojlar 

ierarxiyasi konsepsiyasi66 (Pearce, 1988; 2005), tajriba 

iqtisodiyoti nazariyasi67 (Pine, B. J., & Gilmore, J. H. 

(1999)) sayohatga bo‘lgan moyillik avvalo ichki ehtiyoj, 

qadriyat va shaxsiy intilishlarga bog‘liq. 

Sayohat yoshlar uchun nafaqat hordiq, balki 

dunyoqarashni kengaytirish, mustaqillikni shakllantirish, 

yangi do’stlar orttirish, yangi tajriba orttirish vositasi 

sifatida namoyon bo‘ladi. Agar sayohat yosh ongida 

qadriyat darajasiga ko‘tarilgan bo‘lsa, u holda u turizmga 

nisbatan barqaror ijobiy munosabatda bo‘ladi. Bu holat 

sayohatdo‘stlikning ichki tayanchini tashkil etadi 

Psixologik-motivatsion mezon quyidagi 

komponentlarni qamrab oladi: 

 Sayohatning shaxsiy hayotdagi o‘rni. 

 Sayohatga nisbatan emotsional munosabat. 

 Sayohatni rivojlanish vositasi sifatida qabul 

qilish. 

 Safar rejalashtirishga ichki tayyorlik. 

 Sayohatni hayotiy ustuvorlik sifatida tan olish. 

 

65 Dann, G. M. S. (1977). Anomie, ego-enhancement and tourism. 

Annals of Tourism Research.Crompton, J. L. (1979). Motivations for 
pleasure vacation. Annals of Tourism R esearch 

Mazkur mezon yoshlar sayohatdo‘stligining sifat 

jihatini belgilaydi. Chunki iqtisodiy imkoniyat mavjud 

bo‘lgan taqdirda ham, agar motivatsiya past bo‘lsa, real 

sayohat faolligi yuzaga kelmaydi. 

2. Moliyaviy tayyorgarlik mezoni. Turizm 

iqtisodiy faoliyat turi bo‘lib, moliyaviy imkoniyat bilan 

bevosita bog‘liq. Yoshlar sayohatdo‘stligining 

ko’rsatkichi ularning daromad darajasi bilan emas, balki 

daromad tarkibida sayohat uchun ajratiladigan ulush 

bilan belgilanadi. Bu shaxsning qadriyat tanlovini aks 

ettiradi. 

Moliyaviy tayyorgarlik mezoni sayohatning 

iqtisodiy barqarorlik bilan integratsiyasini ifodalaydi. 

Agar yosh shaxs daromadining ma’lum qismini sayohat 

uchun rejalashtirsa, bu sayohatning uning hayotidagi 

ahamiyatini ko‘rsatadi.  

Moliyaviy tayyorgarlik quyidagi jihatlarni o‘z 

ichiga oladi: 

✓ Sayohat uchun ajratiladigan byudjet ulushi; 

✓ Safarni oldindan rejalashtirish amaliyoti; 

✓ Moliyalashtirish manbalarining xilma-xilligi; 

✓ Tejamkor yoki byudjetli sayohat 

strategiyalaridan foydalanish. 

Mazkur mezon iqtisodiy barqarorlik va sayohatga 

nisbatan 284trategic yondashuvni ifodalaydi. Moliyaviy 

tayyorgarlik past bo‘lsa, psixologik motivatsiya mavjud 

bo‘lishiga qaramay, sayohat faolligi cheklanadi. Shu bois 

bu mezon sayohatdo‘stlikning amaliy imkoniyat 

komponentini aks ettiradi. 

3. Ekologik ong mezoni. Barqaror rivojlanish 

konsepsiyasi turizmni ekologik va ijtimoiy mas’uliyat 

bilan uyg‘unlashtirishni talab etadi. Zamonaviy yoshlar 

global ekologik muammolar haqida xabardor va 

mas’uliyatli xulq-atvorni qadrlaydigan avlod sifatida 

shakllanmoqda. Yashil turizmga ijobiy munosabat 

yoshlarning nafaqat sayohatga moyilligini, balki 

mas’uliyatli sayohatchi sifatida shakllanganligini ham 

ko‘rsatadi. Shuningdek, ularning ekologik savodxonligi, 

tabiatga mas’uliyatli munosabati, mahalliy madaniyat va 

hamjamiyatlarga hurmat darajasini ko‘rsatadi. 

Ekologik ong mezoni sayohatdo‘stlikning sifat 

jihatini belgilaydi. Chunki sayohatning intensivligi emas, 

balki uning barqaror va mas’uliyatli shaklda amalga 

oshirilishi muhim hisoblanadi.  

Mazkur mezon quyidagilarni o‘z ichiga oladi: 

➢ ekoturizmni qo‘llab-quvvatlash darajasi; 

66 Pearce, P. L. (1982). The Social Psychology of Tourist Behaviour. 

Pergamon Press. 
67 Pine, B. J., & Gilmore, J. H. (1999). The Experience Economy. 
Harvard Business School Press.  

➢ chiqindilarni kamaytirish, resurslarni tejash 

kabi xatti-harakatlar; 

➢ ekologik yo‘nalishlarni tanlash istagi; 

➢ mahalliy iqtisodiyotga hissa qo‘shish 

motivatsiyasi. 

Ekologik ong yuqori bo‘lgan yoshlar turizm 

jarayonida ijtimoiy mas’uliyatni namoyon etadi va bu 

holat sayohatdo‘stlikning zamonaviy standartlarga 

mosligini bildiradi. 

4. Raqamli turizm faolligi mezoni. Raqamli 

transformatsiya turizm sohasini tubdan o‘zgartirdi. 

Onlayn bron qilish tizimlari, mobil ilovalar, elektron 

to‘lovlar va ijtimoiy tarmoqlar sayohat jarayonining 

ajralmas qismiga aylandi. Yoshlar avlodi “raqamli 

avlod” sifatida texnologik vositalardan faol foydalanadi. 

Shu sababli, Yoshlarning raqamli savodxonligi va 

texnologik moslashuvchanligi sayohat imkoniyatlaridan 

foydalanish darajasini belgilaydi. Raqamli turizm faolligi 

quyidagilar orqali namoyon bo‘ladi: 

safarni mustaqil onlayn rejalashtirish; 

bron va to‘lovlarni raqamli platformalar orqali 

amalga oshirish; 

mobil navigatsiya va turistik ilovalardan 

foydalanish; 

ijtimoiy tarmoqlarda turistik kontent almashish. 

elektron to‘lov vositalaridan foydalanish 

Mazkur mezon yoshlarning institutsional va 

texnologik muhit bilan integratsiyalashuv darajasini 

ko‘rsatadi. Raqamli imkoniyatlardan foydalana olmaslik 

sayohat xarajatlarini oshirishi va sayohat imkoniyatlarini 

cheklashi mumkin. Raqamli kompetensiya 

sayohatdo‘stlikning zamonaviy ko‘rsatkichidir. 

5. Amaliy sayohat xulqi mezoni. Nazariy 

motivatsiya va iqtisodiy tayyorgarlik real xatti-harakat 

bilan tasdiqlanmasa, sayohatdo‘stlik to‘liq shakllangan 

deb hisoblab bo‘lmaydi. Shu sababli, amaliy sayohat 

tajribasi muhim empirik indikator sifatida ajratiladi. 

Amaliy sayohat xulqi quyidagilar orqali baholanadi: 

amalga oshirilgan safarlar soni; 

ichki va tashqi safarlar nisbati; 

safar davomiyligi; 

turizm turlari xilma-xilligi; 

sayohat tarkibi (yakka, guruh, oila). 

Mazkur mezon sayohatdo‘stlikning natijaviy 

komponentini ifodalaydi. Agar yosh shaxs muntazam 

safar qilsa va turizmning turli shakllarida ishtirok etsa, bu 

yuqori darajadagi sayohat integratsiyasini ko‘rsatadi.

 
 

3-rasm. Yoshlar sayohatdo'stligini aniqlashtirish mezonlari 

 

Ushbu mezonlar o‘zaro bog‘liq holda yoshlarning 

sayohatga nisbatan umumiy tayyorgarlik darajasini aks 

ettiradi va yoshlar sayohatdo‘stligining alohida jihatini 

ifodalaydi: psixologik mezon – ichki motivatsiya, 

moliyaviy mezon – iqtisodiy imkoniyat, ekologik mezon 

– sifat va mas’uliyat, raqamli mezon – texnologik 

integratsiya, amaliy mezon – real xulq-atvor. Ularning 

birgalikdagi tahlili yoshlar sayohatdo‘stligini kompleks 

va ko‘p o‘lchovli ijtimoiy hodisa sifatida baholash 

imkonini beradi. 

Mazkur mezonlar asosida yoshlar 

sayohatdo‘stligi darajasi motivatsion-qadriyat daraja, 

iqtisodiy tayyorgarlik, raqamli integratsiya, barqarorlik 

va ekologik ong, xulq-atvor va mobilitet darajasi kabi 

yo‘nalishlarda baholanadi. Yoshlar sayohatdo‘stligini 

aniqlash uchun har bir mezon doirasida 10 ta asosiy 

indikatorlarni ishlab chiqdik: 

1. Sayohatning shaxsiy hayotdagi ahamiyati 

(psixologik-motivatsion mezon). 

2. Sayohatga ichki motivatsiya darajasi 

(psixologik-motivatsion mezon). 

3. Sayohat uchun ajratiladigan byudjet ulushi 

(moliyaviy tayyorgarlik). 

4. Moliyaviy rejalashtirish darajasi (moliyaviy 

tayyorgarlik mezoni).   

5. Ekologik ong darajasi (ekologik ong mezoni). 

6. Raqamli turizm vositalaridan foydalanish 

darajasi (raqamli turizm faolligi). 

7. Sayohatlar chastotasi (amaliy sayohat xulqi 

mezoni). 

8. Sayohat geografiyasi (amaliy sayohat xulqi 

mezoni). 

9. Sayohat davomiyligi (amaliy sayohat xulqi 

mezoni). 

10. Turizm turlari xilma-xilligi (amaliy sayohat 

xulqi mezoni). 

Mazkur indikatorlar yoshlar sayohatdo‘stligining 

ijtimoiy, iqtisodiy va xulq-atvor komponentlarini 

kompleks tarzda qamrab oladi. Yoshlarni guruhlarga 

ajratish maqsadida tavsiya etilgan indikatorlar yordamida 

so’rovnoma savollari tuziladi. Asosiy ma’lumotlar 

respondentlarning subyektiv baholari va xulq-atvor 

ko’rsatkichlarini aniqlashga orqali yig’iladi. 

So’rovnomada fikrlarni baholashda quyidagi miqdoriy 

o’lchov usullarini tavsiya etamiz: 

• Likert shkalasi (1–5 ball) – psixologik, 

ekologik va motivatsion indikatorlar uchun; 

• foiz (%) ko‘rsatkichlari – moliyaviy 

indikatorlar uchun; 

• chastota va sonli ko‘rsatkichlar – sayohat 

tajribasi uchun; 

• dichotomik (0/1) baholash – raqamli 

vositalardan foydalanishda. 

Tavsiya etilgan indikatorlar va o‘lchov usullari 

orqali  yoshlar sayohatdo‘stligi (travelability) darajasini 

kompleks baholashda kvantitativ (miqdoriy) yondashuv 

qo‘llaniladi.  

▪ XULOSA VA TAKLIFLAR 

Tadqiqot doirasida yoshlarning sayohatga 

nisbatan motivatsiyasi, moliyaviy tayyorgarligi, ekologik 

ong darajasi, raqamli kompetensiyasi hamda amaliy 

sayohat xulqi ko‘p omilli tizim sifatida o‘rganiladi. 

Ma’lumotlar bir vaqt oralig‘ida respondentlar o‘rtasida 

so‘rovnoma orqali yig‘ilib, yoshlar sayohatdo‘stligining 

hozirgi holatini baholash va omillar o‘rtasidagi 

bog‘liqliklarni aniqlash imkonini beradi. Mazkur 

metodologiya yoshlar sayohatdo‘stligini aniqlashda 

kompleks, tizimli va miqdoriy yondashuvni ta’minlaydi. 

Taklif etilgan indikatorlar tizimi yoshlar turizmi 

rivojlanishini baholash hamda ilmiy asoslangan qarorlar 

qabul qilish uchun metodik asos bo‘lib xizmat qiladi. 

Tadqiqot natijalari shuni ko‘rsatdiki, yoshlarning 

turistik jozibadorligi faqat ularning sayohat chastotasi 

bilan emas, balki psixologik motivatsiya, moliyaviy 

resurslar, raqamli kompetensiya, ekologik ong va amaliy 

xulq-atvor kabi omillarning o‘zaro integratsiyasi orqali 

shakllanadi. Ishlab chiqilgan mezonlar va indikatorlar 

tizimi yoshlar turizmini baholashda mavjud 

yondashuvlardan farqli ravishda kompleks va tizimli 

metodologiyani taklif etadi. Xususan, taklif etilgan 

integral indeks yoshlarning sayohatga tayyorgarlik 

darajasini miqdoriy baholash, ularni segmentatsiya qilish 

hamda turizm bozoridagi o‘rnini aniqlash imkonini 

beradi.  

